
Sestela Aletta Amadhila, okwa 
galuka molweendo lwetalelo
po lye lyoomwedhi hamano 
muEuropa. Omupangi Amadhi
la okwa talele po omahala o
gendji giipangelo muSoomi. 

Hwiyaka okwa tsakanene wo 
nAanamibia mboka ye Ii ko 
keilongo. Mbaka okwa ti ku
tya otaa gandja omakundo o
mapyu koshigwana ashihe. 
Meme Amadhila metalelopo 
ndika okwa Ii a hala okwiiwi
nika oowino dhoshilonga sho
kugamena uundjolowele mo
shigwana nkene tashi ende 
palwe. 
" Ehumokomeho mpeyaka ene
ne noonkondo miipangelo naa
shono sha mana osho shoka 
kutya uuthemba womuntu otau 
simanekwa notau gamenwa 
neitulomo." 

Osho omupangi mwene a ti. 

Sigo onena sestela Amadhila 
oku Ii mefudho, ina tsikila ii
longa ye mOnandjokwe moka 
a longo ethimbo ele. Pahoko
lolo lye mwene ota ka tame
ka esiku lyotango lyaAguste. 
Pethimbo ndika okwa fa a ha
la okukutha manga omishila 
dhaakulukadhi moondunda. 

A. Amadhila 



Ongeleka nayi koleke omu
kanka gwokuputudha no

kuhwamitha oonzapo dha-
Jesus mu ELOK 

Ongerki ya Kristus oyi Ii muuyuni. O
ya yooloka muuyuni sho yi na omwe
nyo; oyo olutu lwaKristus. Uuyuni kau 
na omwenyo, oshoka Kalunga ke Ii mo 
muwo. Eyooloko lyOngerki muuyuni ota-
1 i monika moshilonga shayo sho iilyo 
yOngerki A YIHE tayi thiminikwa kohole 
okwaadha omuntu kehe, nokukala onza
po ethimbo kehe nomonkalo kehe. 

Jesus oku Ii pamwe nooitaali mboka 
miinima mbyoka tayi monika naambyo
ka itaayi monika ngashi moohapu, mO
mbepo Ondjapuki , momagalikano, n.sh.t. 
Epulo ngiika otali ti, otatu mono ngiini 
omukalo okumona aatumwa, opo ya fale 
evangeli ku ayehe? 

Manga inatu ya komikalo (METH_QDS) , 
onawa ngele tatu pula: 
-Oku na tuu aantu taa pumbwa EVA
NGELI? 
-Ngele itaa pewa EVANGELI, oshike 
tashi ningwa? 
-Ngele taa pewa EVANGELI, otashi 
kwatha shike? 
-Oye Ii peni? Omomaudhigu geni? 
Sha twa mono omayamukulo, otatu tsi
ki le nomapulo: 

-Otaa kwathwa ngiini? 
-Olye te ya kwatha? 
-Otu na tuu sha oku ya kwatha? 
-Otu na tuu ehalo okukwatha? 
-lithiminiki yetu oyo tuu ohole, oluke-
no nenge esimano lyetu? 
-Otatu lalakanene okwaadha shike? 
-Otatu tam eke uunake nopeni? n.sh.t. 

1. "Ngula iilonga kombafa". 
Miilongo yimwe mOwambo omu na o
mukalo omwanawa okufala elaka lyo
mukwani i lwa kuayehe. Omukwaniilwa o
ta gandja elaka kelenga. Elenga otali ga
ndja etumwalaka koshilongo ashihe pa
mukalo nguka: Otali londo pombanda yo
shigunda tali igidha, "Ngula iilonga ko
mbala". Ngoka ta uvu elaka lyelenga na~ 
ye osho ta ningi sigo methimbo efup1 
oshilongo osha pwa ko kelaka lyomu
kwaniilwa. 
2. Omunashilonga 
Omunashilonga na kale e hole (agapee) 
"Ngele ope na ohole nena aasita otaa 
mono efudho ele". Ohole otayi pumbi
wa tango momalenga. Oho le oxo. uukwa
tya wuukriste. Ohole oyo osh1nima ta
shi fala megulu. Ohole oy? ombepo yo: 
megulu Ombepo Ondjapuk1. Ngele kay1 
po, oyo tayi kongwa tango. Otatu pew~ 
opo otatu fala ELAKA (message). Osh1-
long·a shika shokufala OHOLE oshaa
vehe. 
Ano shoka tashi pumbiwa okupepaleka 
ooi taali, ya t sakanene na Jesus mwene. 
Ya lye ii kulya ya kola . 2Tim.2: 15. Oku-

hogolola aanashi longa nokutopolelatha
na iilonga nokutala oshike tashi kala mo 
No 1. (lil.6:1-6) Aanashilonga yoyeneya 
pewe Ombepo Ondjapuki, edhimopo 
lyoondjo nohole. Otaku pumbiwa elongo 
nedheulo maanashilonga, ya mone oma
fatululilo nomayelithilo. lhe aanashilonga 
ngele inaa hupithwa nokaye na Jesus, 
omikalo ndhoka noshilonga ashihe ta
shi kala "onete onene mefuta yi na o
mbululu " . Moongundu ndhika aanashilo
nga naa kale ye na: 

1. Jesus Kristus ngashingeyi momuti
ma 

2. Ohole ya za ku Jesus 
3. Kristus ta gandja iilonga kuyo. 

3. lilonga. 
Otu Ii unene moongerki, notwa mangwa 
komalandulathano. Mboka ya longeki
dhwa naa fale elaka. Ongerki yi kale ya 
fa eha lyokunwetha omahooli tayi gandja 
omahooli, omahauto ga matuke. Yi kale 
ngokefe ya pumbiwa kaantu, okulya no
kunwa yo ya ye miilonga ye na oonko
ndo. Okulonga aantu ayehe ya ye miilo
nga okukonga shoka sha kana. (Luk.15) 

Okulonga huka okwesiku kehe neithano 
lyaayehe. Okufala aantu ku Jesus - otaa 
tsikile okulonga. Miilonga otaa pewa ii
holekwa nokuuva ko oshilonga, sigo a
tuhe twa thiki megwano. Ef .4: 16. Otu na 
okukala miilonga twa koka twa ninga aa
kuluntu miinima yomegulu. "Patulula o
radio konga ostasie yomegulu, opo u 
pulakene shoka shi Ii muuyuni wome
gulu". GALIKANA opo u pewe shoka to 
fala komuntu . 

Tala kepandja lya landula 

· Omuuvithi gwevangeli Titus Ngula 



4. Oongundu niitayi yadho. 
Ewi Ii kongundu lyokweevangel itha ando 
Ii kale Ii uvite ko oshilonga shalyo. O
kushanga miifo nuukalata. Okugongela 
iimaliwa yi lande oombako niiyenditho. 
lilonga mbika ando otayi longwa moo
ngundu adhihe dhaakciste momapipi a
gehe. Unene okukonga omuntu gumwe 
nagumwe. Okulongekidha aayapuki oku
longa oshilonga sheyakulo. Ef.4:9-16 
moongundu adhihe. 

Omulongwa ota ningi omuyakuli. 
Osho ngaaka oshilonga tashi taandele, 
tashi adha omuntu kehe. "Shoka itaashi 
tulwa miilonga otashi dhimbiwa". "Eva
ngeli Ii uvithilwe iigwana ayihe". Oshi
longa shOngerki osho okuninga ayehe 
aalongwa ya Jesus moongundu dhawo. 
Oshilonga shika otashi tameke megu
mbo. 

5. Egumbo. 
Egumbo olyo eha lyokuputudhilwa no
Iyo wo eha lyokuputudhila aanegumbo. 
Omagumbo ga dhimbuluthwe oshimpwi
yu shokuhokololelathana Jesus megu
mbo. Osho wo omagumbo gaakr iste ga 
fale ELAKA muushiinda. Oowandaha i
nadhi gwana. Aantu oyendji oye Ii mo
magumbo, onkee omo naa faalelwe E
vangel i. Aakuluntu aakriste otaa pumbwa 
ya pendulwepo, opo ya kuthe oshinaku
gwanithwa shawo shotango okuputudha 
omagumbo gawo pamwe na Jesus. Ef. 
6:4. 

6. Egongalo. 
Oshilonga shomagongalo otatu shi pa
ndulile Kalunga omolwoshikalimo: oo
mpito dhokuhambelela, okumangululwa 
moondjo, okuhempulula eitaalo neyambe
ko, n.sh.t. lhe epulo olyo ndika kutya 
egongalo kehe Ii kambadhale okuputu
dha aayakuli naakuluntu, opo ayehe ya 
longe megongalo. 

Omauvitho wo naga kale pampumbwe 
dhapulakeni nomayamukulo komapulo 
gawo. Aauvithi otaa pumbwa omapuku
lulo ngashi: 

Ootate Shinana, E.Angula, Ortiz, Santa
la, Billy Graham, de Koning, n.sh.t. opo 
ya papudhule aauvithi muungundu uu
shona naambaka otaa ka dhika uungu
ndu momagongalo mboka tau longo me
gongalo sigo egongalo alihe lya nu Oo
hapu ngomeya omanamwenyo Joh.6:35. 

Oongundu dhomagalikano megongalo, 
oonkundathana nomauvathano momago
ngalo. "Ngele itatu galikana nena uu
kwambepo otau kuluka". Uungundu me
gongalo otau eta -eyambeko mokukala
mwenyo kwesiku kehe. Onkee aayeva
ngeliste moshiwikembimbeli naa longe 
uungundu momagongalo mboka tau kwa
tha egongalo alihe. 

7. Ongerki. 
Otu na oongundumbimbeli momagongalo 

noosikola dhombimbeli mu ELOK. Omu
kalo gwokufala evangeli otagu pumbwa 
elongo nepapudhulo. Unene aalongi 
moosikola ndhoka shaa tuu taa yelelwa 
otaa vulu okuninga oshindji, naamboka 
taa piti mo opo ya ka ningepo sha, o
shoka shaa ngoka a ladhipikwa kOmbe
po Ondjapuki, ota ningi omulongi gwa
mukwawo. Oshilonga shuusaseri mooi
taali ayehe osha pumbwa shili okutulwa 
miilonga yesiku kehe. 

Oonkambadhala dhilwe. 
ELONGELOKUMWE noongerki dhopuu
shiinda otali pumbiwa. Okukambadhala 
okutala yalwe nkene haa longo, otashi 
kwatha wo. Ongerki oyo eiuvo lyoshi
gwana, onkee oyi na okukambadhala yi 
tseye aantu kutya oye Ii peni, notaa ya
kulwa ngiini. Omafaneko noonkambadha
la oompe otadhi pumbiwa. Shoka shi na 
oshilonga osho okutula shoka shi Ii 
moohapu miilonga. 

"Tula ayihe miilonga" mbyoka ya popi
wa moohapu dhaKalunga. Mpaka onawa 
wo pudhimbululwe ompumbwe onene 
kutya oyo uukumwe waanashilonga moo
ngerki adhihe moshilonga shoka, okugo
ngala kumwe ya yambekwe ku J.esus 
nguka gumwe opo ya fale eyambeko 
maantu ayehe, pwaa na omayololo go
malwaala nenge geitaalo. 

Okugalikana kumwe nokukala MEITAA
LO okwo esindano nonzapo kutya, EE
NO SHILi, AYEHE OVA GALIKANENWA. 
Jesus ta kutha ko ondjoko yoye, Jesus 
ta tula ondjoko ye ompu. Shika otashi 
ti aantu ayehe naa pewe oshilonga sha 
sha, opo esilohenda lya Kalunga Ii Io
nge maantu ayehe. "lhe TANGO oyi iga
ndja yoyene kOmuwa-nokutse wo keha
lo lya Kalunga" 2Kor.8: 1-5. 

K. Dumeni 

Omuuvithi gwevangeli Junias 
Vaino Kaapanda 

Etegameno lyomagongalo 
o;iiape inali tsakanithwa 

Egongalo limwe alike lya adha omuthi
ka gwegongalo Ii shi okwiilela lyomoo
ndjakulwambinga ne dhomoshitayinge
leka shOndonga, dha Ii dha tegelelwa 
dhi ninge mbala omagongalo. 

Osha za mehokolialo ly,okangundu kedhi
ko lyomagongalo moshitayingeleka sho
ka. Pahokololo ndyoka lye etelwa oshi
gongi shoshitayi eti 14.6.75, amushanga 
gwokangund'u omusamane H.D.Namuhu
ja, okwa ti: 

"Edhiko lyomagongalo omape moshitayingeleka 
sh ika, oshinima she ende kashona okuza 1973. 
Ondjakulwambinga yegongalo lyaNayena, Elo
mbe, oyo ayike ya vulu okwaadha omuthika 
gw.egongalo, Ii na omusita gwalyo. 
Oondjakulwambinga oonkwawo; Omukandu me
gongalo lyaLukonda, Onankali megongalo lya
Nyaanya nOnamukulo megongalo lyaShigambo 
sha nyengana. 

Omusamane Namuhuja ngoka a ti pamwe o
kwaahumakomeho huka, okwa za wo miilonga 
yokangundu, okwa tumbula wo uupyakadlhi 
pokati koongamba dhomagongalo nopokati kii
longo, kutya oshinima shimwe tashi ya imbi 
okutsakanitha iilonga yawo. 

Oonkundathana dhoongamba pokati komago
ngalo omakulu, Oniipa, Oshigambo,· Ontananga 
nOlukonda, nadho dha pwakele moshigongi 
shoka. Etsokumwe lyomadhiladhilo inali adhika, 
nokangundu oka pewa oonkondo ka tsikile no
kukonakona oongamba oonkulu dhi ukililithwe 
WO. 

Oshigongi osha tsu kumwe medhiladhilo ndika, 
kutya oongamba dhoshilongo, dhaa kal.e dhi 
na sha noongamba dhegongalo. 
Kakele kondjakulwambinga, Omukandu nOna
nkali ndhoka itaadhi ka mona ngiika manga 
aakwanegongalo ya gwana, Omukandu ogwo 
aakwanegongalo ya gwana, Onamukulo oyo 
ayike ya tegamenwa yi ninge mbala egongalo. 
Omutonateli gwoshitayingeleka shoka , omusa
mane Festus Ash ipa la, okwa pand.ula uudhigi
nini wokanqundu nehwamo miilonga yako. 

YATATU MONDONGA, YA KUUTUMBI• 
KWA MIIPUNDI YEVULULKO 

Aayevangeli.ste 3 moshitayingeleka sha
Ndonga, oy.a simanekwa montaneho ye
gongalo lyaNiipa nolyoshitayingeleka a
shihe ,sho ya pewa iipundi y,esimaneko 
moka taa ka vululukilwa mo koshilonga 
shawo shevangeli ye shi longo mOnge-
1,eka omimvo od'hindji. 

Aasamane Jason Ndokosho, (81) Omu
ntele, Abraham Shaduka, (86) Oshiga
mbo, na Festus Ni impala (75) Onayena, 
oya longo oshilonga shuuyevange liste 
mu Elok omimvo dhi vule 30. 

Omusamane Ndokosho, (Mbuluwaka) o
ye awike kwa Ii a mono ompito yokuka
la pamwe noshigongi shosh itayingele
ka , mOniipa nokwa taamba oshipundi 
she mwene. Ooyakwawo yaali, oya faa
le lwa omakundo gawo. 

Edhina Mbuluwaka, omuyevangeliste 
Ndokosho nando okwe Ii lukilwe noma
dh iladhi lo gesheko , pahokololo lye mwe
ne, okwa ti kutya ine Ii sa ohoni , okwe 
Ii humbata nuuntsa. 

Okwa kumagidha ayehe haye Ii tumbu
la nuumbanda, ye shi ninge nemangu
luko, oshoka okwa ti: " Ndjika kayi shi 
yamakunde, yo kayi shi yantanga, ihe o
yevangeli." 

Epangelongeleka olyo lya uthile aana
shilonga mbaka ya ka lye oshikwiila 
shawo shevululuko. 

Omusamane H.D. Namuhuja ta !-okolo'a ◄ilonga 
yokangundu kedhiko lyomagongalo omape mo
shitayingeleka shOndonga, moshigongi shoshi
tayingeleka. 

BLOEMFONTEIN. 
Ompangu yopombanda yaBloemfontein 
inayi zimina ,eindilo lya Ezriel Taapopi 
(19) na Joseph Kashea (23) mboka ya 
Ii ya tokolelwa ondholongo yomimvo 5 
mompangu yaVenduka 30/7/1974. 

Ay.ehe mbaka iily,o yaSWAPO noya Ii ya 
kwatwa omolwiilonga yuupolotika. Aye
he oya f~lwa ngashingeyi kOntuntu ya
Robben. 

Advertiser 3/6/1975) 



Waa pandula noyaka 
Tse aakwanegongalo lyaShitayi, otwa pandula ekwatho lyaamwameme amuhe 
meyakulo lyemanya lyokombila yomusitagongalo Johannes ltope, ndyoka lya 
ningilwa oshituthi shehambelelokalunga 1/6/1975. Aatondoki yonkugo ndjika o
kugongela iimaliwa yokulanda emanya ndyoka lyondilo oya Ii mbaka: 

Uuthiga w a nakusa R 50, 00 
- Aasitagongalo ya ELOK , 26, 00 
- Ookuume naakw ezimo mpaka naampeya 89, 00 
- Egongalo Oshitayi 80, 54 
- Egongalo Eheke 16, 70 
- Egongalo Onguta 7, 08 
- Egongalo Oniipa 1, 50 
- Egongalo lyaMbaye 56, 00 

Omuuvithi gwevangeli Jason Ndokosho 
(Mbuluwaka) ngoka a ningilwa oshitu
thi megongalo lyaandjawo mOmuntele 
nomoshitayingeleka shawo shOndonga, 
opo a ka vululukwe po koshilonga sho
ka shethimbo ele. Ngashingeyi ondja
mbi ye, ohayi ithanwa o,shikwiila shevu
luluko. 

Egongalo lyaMbaye mpaka olya kwate lela mo 
omagongalo ogendj i gomOwambo, omolwaama
t i mboka ye Ii kiilonga ya zile kiitayingeleka 
shUuning inino noshUukwanyama. Aavenduka 
oya turn1ne wo omukalel ipo gwawo moshituthi 
shedh ;ko , meme Elizabeth Kathindi . 

Ondjila yokwe.endith a emanya ·okuza ku A ngo la 
sigo mOsh itay i oya pula R 145, 78 
Kumwe naambyoka ya gongelwa 327,42 

R 473, 10 
Waa pandula noyaka. Tse atulhe otw e mu ha
lela eyambeko lyaKalunga, kehe ngoka wa ga
ndjele sha koshilonga sh ika, ni imaliwa, negali
kaneno neng.e wi ile moshituthi nokuwo lo ne
nge nepop itho . 

Eegulu lo lyosh ituthi olya ningwa kut at eku lu o
mumbisofi, ,d.r.L.Auala ngoka a pandula egonga
lo alihe lyaShitay i, nuunene omu sam ane Mula
nduleni ltope, ngoka a kondjo shili a mone 
emanya lyeopa lo enene kiilongo, pamwe no
mus itagongalo Titus Ngula . 

Omumbisofi okwa gandja kuMulanduleni 0 -
mbimbeli, eimbilo nokambo keh istoli lyaNehale 
lyaMp ingana ongepandulo lyuudhiginini w e. Ko
musitagongalo, T. Ngu la, omambo gatatu gefa
lu lo lyOmbimbeli. 
Oshituthi oslha hulithilwe kom upehamuwilikinge
leka, t ate Kleopas Dumeni. 

Peha lyegonga!o 
T. Ngula. 

Eilikano lomufininikwa 
Omwene Kalunga ketu, owe tu lombwe
la fye ovanhu noshiwana shoye tu duli
ke kEpange lo liwa ile Iii. Omwene, oshi
wana shoye osha kendabala okudulika, 
ndele luhapu sha kala mekondjo okuto
mhel a Epangelo oushima walo noku Ii 
ul uki la oshil i yomeendjovo doye. Ponhe
le yoku udiwa ko , Omwene, oshiwana 
osha pi lukilwa need ibo. Paife Omwene, 
ohatu aluki le kuove nokukakama . 

Ou u Ii Omupangel i meulu nokombada 
y edu, owa mona omhito oku uya moi
wana ei yetu nowe tu fininika tu yeulu
le kanini oivelo yomitima yetu , ndele 
opo nee we tu lombwela tu popye oshi-
1 i yomeendjovo doye noshi li ya tya nga
ha , twe i holola koipala yovapangeli ve
tu. Nde le natango Omwene, ohatu alu
kile kuove nokukakama. 

Nd. Shilongo 
JA TOIVO ITE ETHIWA ANIWA. 

Oministeli ya S.A. yiinima yoompangu, omusamane Jimmy Kruger, okwa ti ku
tyia oonkundathana dhokugalulila kegumbo Aasuidwes mboka ye Ii kondholo
ngo kontuntu yaRobben, inadhi kwatelela mo nando omusamane Ja Toivo, osho
ka nguka oministeli i0ya ti ogwokOkapa, oko a dhikile ongundu ye yuukomuni
si , noSWAPO. 

Aanand'hol,ongo kontuntu ndjoka mboka ya zile kuSuidw1es, osha Ii .sha kunda
thanwa momutumba gworaata ya S.A. muApilili nuumVio mOkapa, nosha mo
nika uusama sho inaia edhililwa moshilongo shawo. 

(Die Suidw-es-Afrikaner 13/6/1975) 

OSKOLA YOMONANDJOKWE 

Otayi t aamba aalongwa aape, Kalunga ngele e shi hala ngaashi tashi landula 

mpaka :-

AAVALITHILONGWA 

Mboka ya pita oskola ya " lngeskrewe Verpleegster " nenge " Algemene Ver

pleegster " t aa vulu okutaambelwa mo petameko lyomumvo 1976. 

Tuma eindi lo lyoye mbala. 

AAPANGILOGWA: (lngeskrewe Verpleegsters) 

Mboka ya pita St.VIII otaa vulu okutaambelwa mo. Oskola otayi tameke 30.1. 

1976. Tuma eindilo lyoye pamwe nonzapo yo St VIII, nenge onzapo yekonako

no lya Jun i nombapila yegongalo manga esiku 30 lya Sept emba inaal i thika. 

OMUKULUNTU GWOSKOLA, 

Onandjokwe Lutheran Hospital. 
Private Bag 2016, ONDANGWA. 9270 

Omusitagon!gal.o Titus Ngula mOshitayi, ota taamba omambo gefatululo lyO
mbimbeli miikaha yomumbisofi, dr. L.Auala moshituthi shedhiko lyemanya ko
mbila yomusitagongalo Eino Johannes ltope. 

lno i monena nge? OMUKWETU 
Okofa mu na oukalata vefendelo nee
mbapi la dikwao dopashiwana medina Jo
sua Uahengo noinima ikwao ihapu, ino 
i mona? Edina Josua Uahengo ola nyo
lwa yo meni lokofa. Oya kana twa dja 
kOvenduka nobesa eti 7 la Juni 1975. 

Oye oshlfo shOngeleka onkwaevangell paluther yomOwa
mbokavango. Ohashi nyanyangldhwa mOnlipa. Omukuluntu 
gwoshlfo omumblsofl dr. Leonard Auala. 
Amushanga Rev. Sebulon Ekandjo. 

Ondando yoshifo komumvo muSuldwes nomuAfrlka alihe 
R 1. 00 kombanda yomafuta R 2. 00. 

Oondando nomambesitelo naga tumwe kOmukwetu Onllpa; 
P/8. 2013, Ondangwa. 

Ou we i mona, tumina nge elaka kowa
delesi ei: Josua Uahengo, Onheleiwa, 
Pk. Omungwelume. 

Omatseyltho agehe gomuntu mwene ohaga futllwa kumwene. 

OWAMBOKAVANGO CHURCH PRESS 

